
«ՈՐՊԵՍ ՆՎԻՐԱԲԵՐՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ՀԱՆՁՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ  ՇԱՀԱԳՐԳԻՌ ՄԱՐՄԻՆՆԵՐԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

		
1. ՀՀ ֆինանսների նախարարություն
	29.04.2021թ.

	
	 N 01/8-2/6473-2021

	1. 
	ՀՀ ֆինանսների նախարարությունը քննարկել է Ձեր 21.04.2021թ. N 01/16.1/2289-2021 գրությամբ ներկայացված՝ «Որպես նվիրաբերություն գույք ընդունելու, ամրացնելու և նվիրաբերելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
Նախագծով նախատեսվում է 119 միավոր շարժական գույքն ամրացնել ՀՀ բարձր տեխնոլոգիական արդյունաբերության նախարարությանը, ապա այդ գույքից, որպես նվիրաբերություն, 98 միավոր տրամադրել «Հայաստանի հեռուստատեսային և ռադիոհաղորդիչ ցանց» ՓԲԸ֊ին, 5 միավոր՝ «Երևանի մաթեմատիկական մեքենաների գործարան» ՓԲԸ֊ին, 5 միավոր՝ «Պատնեշ» ՓԲԸ֊ին, 8 միավոր՝ «Չարենցավանի հաստոցաշինական գործարան» բաց բաժնետիրական ընկերությանը և 3 միավոր՝ «Հեռահաղորդակցության հանրապետական կենտրոն» պետական ոչ առևտրային կազմակերպությանը` բացառապես գույքի նպատակային նշանակությանը համապատասխան օգտագործելու պայմանով:
[bookmark: _Hlk71120760]Նախագիծը խնդրահարույց է պետական գույքի կառավարման նպատակի իրացման տեսանկյունից, քանի որ նվիրաբերության պայմանագրերի հիման վրա խնդրո առարկա գույքի սեփականության իրավունքի փոխանցումը ՊՈԱԿ-ին ու ՓԲԸ-ներին օբյեկտիվ հիմնավորում չունի՝ առաջարկում ենք քննարկել բացառապես գույքի անհատույց օգտագործման իրավունքի փոխանցման տարբերակը, ինչը հնարավորություն կտա անհրաժեշտության դեպքում գույքը հետ վերցնել կազմակերպություններից և ծառայեցնել առավել առաջնահերթ կարիքի բավարարմանը:

	Ընդունվել է:
 «Որպես նվիրաբերություն գույք ընդունելու, ամրացնելու և նվիրաբերելու մասին» ՀՀ կառավարության որոշման նախագիծը քննարկվել է 2021 թվականի մայիսի 18֊ին ֆինանսատնտեսական նախարարական կոմիտեի նիստում: ՀՀ ֆինանսների նախարարի կողմից առաջարկվել է լրացուցիչ դիտարկել ներկայացված նախագիծը՝ նախատեսելով բացառապես գույքի անհատույց օգտագործման իրավունքի փոխանցման տարբերակը, ինչը հնարավորություն կտա անհրաժեշտության դեպքում գույքը հետ վերցնել կազմակերպություններից և ծառայեցնել առավել առաջնահերթ կարիքի բավարարմանը:
2021 թվականի մայիսի 18֊ին ֆինանսատնտեսական նախարարական կոմիտեի նիստի N ԿԱ/88-2021 արձանագրությամբ որոշվել է նախագծին տալ դրական դիրքորոշում՝ ներկայացված առաջարկության հաշվառմամբ:
Վերոգրյալով պայմանավորված՝ նախագիծը խմբագրվել է ՀՀ ֆինանսների նախարարության առաջարկության հաշվառմամբ:

2. ՀՀ տարածքային կառավարման և ենթակառուցվածքների նախարարություն

	30.04.2021թ.

	
	N ՍՊ//10914-2021

	1. 
	«Որպես նվիրաբերություն գույք ընդունելու, ամրացնելու և նվիրաբերելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Առաջարկում ենք Նախագծի 1-ին կետում նշված գույքը ոչ թե նվիրաբերել, այլ նվիրել Հայաստանի Հանրապետությանը և այդ առումով նախագծի նախաբանում հղում կատարել նաև ՀՀ քաղաքացիական օրենսգրքի 594-րդ հոդվածին, իսկ նախագծի վերնագրի և 1-ին կետի «նվիրաբերություն» բառերը փոխարինել «նվիրատվություն» բառերով։ 

	Չի ընդունվել: 
Նախագիծը լրամշակվել է և գույքը հանձնվում է անհատույց օգտագործման իրավունքով՝  գույքը  բացառապես իր նպատակային նշանակությանը համապատասխան օգտագործելու և անհրաժեշտության դեպքում հետ վերցնելու նպատակով:

	2. 
	Անդրադառնալով Նախագծի 3-րդ կետին՝ հարկ է նկատի ունենալ, որ ՀՀ կառավարության 13.10.2016թ. թիվ 1067-Ն որոշման 2-րդ կետի համաձայն պետական սեփականություն հանդիսացող գույքի նվիրաբերության պայմանագրերը Հայաստանի Հանրապետության անունից կնքում է ՀՀ կառավարությանն առընթեր պետական գույքի կառավարման վարչությունը (ներկայումս՝ ՀՀ ՏԿԵՆ Պետական գույքի կառավարման կոմիտե): 

	Չի ընդունվել:
Նախագծով առաջարկվում է գույքը նվիրաբերել ՀՀ բարձր տեխնոլոգիական արդյունաբերության նախարարության ենթակայությամբ և համակարգում գործող կազմակերպություններին և նվիրաբերության պայմանների կատարման նկատմամբ ընթացիկ հսկողության իրականացման արդյունավետության տեսանկյունից նպատակահարմար է, որ նվիրաբերության պայմանագրերը կնքի ՀՀ ԲՏԱ նախարարը:

	3. 
	Որպես նորմատիվ իրավական ակտի վավերապայման՝ Նախագծի վերջում անհրաժեշտ է լրացնել այն ստորագրող պաշտոնատար անձի պաշտոնը, անվան սկզբնատառը և ազգանունը։
	Ընդունվել է:

